
				এই পাতাটির মুদ্রণ সংশোধন করা প্রয়োজন। 
खख्रिश्धांख्रिक ()
করে নৌকো চালাতে হয় তাদের তা জানা ছিল না- এগারো দিন পয়ে ব্রহ্মদেশের উপকূলে যখন তাদের ডিঙি গিয়ে ভাসতে ভাসতে ভিড়লো, তখন মাত্র একজন জীবিত আছে। এ সময় হঠাৎ সে কথাটাও মনে
পড়লো ।
মাঝিও যেন একটু বিপন্ন হয়ে পড়েচে । সে বললে-বাবু, আপনার কাছে দেশলাই আছে ? সামপানে মশাল আছে, একটা ধরিয়ে নেই।
তাকে বললুম, মশাল কি হবে ? --মশাল জ’লা দেখে অন্য নৌকো কি স্টীমার আমাদের পাবে। একটা বিপদ আছে। বাবু, এই পথ দিযে বন্ড জাহাজ রেঙ্গুন কি মংভু থেকে চাটগা যায়-কুয়াশার মধ্যে যদি ধাক্কা লাগে। তবে তো সাম পান ডুবে যাবে --আর একটা বিপদ বাবু, মাঝে মাঝে বয়া আছে সমুদ্রের মধ্যে, তাদের মাথাব্য আলো জ্বলে-যদি কুযাশার মধ্যে আলো টের না পাই তবে বিয়ার

--ঠিক সেই কারণে তো আমাদের মশালও না দেখা যেতে পারে অন্য নৌকো বা স্টীমার থেকে ?
মাঝি সে কথার কোনো উত্তর দিলে না । আমি দেশলাই বার করে মাঝির হাতে দিতে যাবে, এমন সময় কি একটা শব্দে চমকিত হয়ে বলে উঠলুম-কিসের শব্দ মাঝি ?
মাঝির গলার সুর ভয়ে বিকৃত হয়ে উঠেচে-সে বলে উঠলো, বাবু, সামপানেৰ কাঠ আঁকড়ে ধরুন জোর করে—সামনে পাহাড
একমুহূর্তে বুঝে ফেললুম আমাদের সঙ্কটের গুরুত্ব । সামনে আদিনাথ পাহাড, দিক ভুল করে মাঝি সামপান নিয়ে এসেচে। উত্তর-পূর্ব দিকেকিছুই চোখে দেখা যায় না, শুধু সাগরের ঢেউ পাহাড়ের গায়ে আছড়ানোর শব্দে বোঝা যায় ষে পাহাড় নিকটবতী । কিন্তু আরও দশ মিনিট কেটে

